
на автономию, такие преступления были отменены, например, в Австрии, Португалии, 
Болгарии и Венгрии. В этих государствах религиозный брак может предшествовать 
гражданскому браку, но он не считается имеющим гражданско-правовые последствия - 
стороны остаются неженатыми.  

Өзектілігі. Парламент – демократиялық қоғамда халықтың өкілді органы ретінде заң 

шығармашылығы функциясын жүзеге асыратын, мемлекеттің басқа билік тармақтарынан 
өзіндік құрлымымен ерекшеленеді. Құқықтық мемлекетте толыққанды Парламент белгілі бір 
саяси жағдайларда ғана өмір сүріп, өзінің даму тенденциясын көрсете алады. Заң шығарушы 
биліктің сапасы мен беделі ең әуелі, халықтың айтарлықтай жоғары саяси және құқықтық 
санасымен өлшенетіндігінде. 

Қандай да бір елде жоғары дәрежедегі демократияның дәурен сүруі үшін – дамыған 
азаматтық қоғамның, сондай-ақ қоғамның әртүрлі топтарының саяси көзқарастары мен 
мүдделерінің айқын бейнесі, олардың атынан өкілдік ету мақсатында құрылған шынайы көп 
партиялылықтың болуы міндетті шарт. Әрқашан да, азаматтардың тікелей еркін білдіретін 
ашық процесс нәтижесінде, сондай ақ олар сайлаған өкілдер арқылы қабылданған заң ғана 
өміршең болары сөзсіз. Мұндай жолмен өмірге келген заң ғана халыққа қызмет етеді, халық 
ол заңның игілігін көре алады. Халық игілігін көре алған заңның беделі болады, ол заңды 
халық құрметтейді, бас иеді. Халықпен келісіп, санаса отырып қабылданған заң жиі-жиі 
өзгертулер мен толықтыруларды қажет етпейді. 

Себебі, ол заң қабылданардан бұрын халықпен келісіледі, жан-жақты талқыланады, 
яғни халықтың көңілінен шыққанда ғана қабылданады. Егер ол заң қандай да бір өзгертуді 
немесе толықтыруды қажет ететін болса, міндетті түрде халықпен санасуды, олардың сын-
пікірлері ескеріле отырып, соның негізінде ғана өзгертілуі не толықтырылуы тиіс. Халықпен 
санаса отырып қабылданған заң халыққа түсінікті жазылады, халыққа ол заңды қайта 
түсіндіруді қажет етпейді. Заң шығармашылықта халық пікірі басым болған жағдайда, заң 
қабылданған соң халыққа қызмет ете бастайды, өз кезегінде халық та сол заңды зор сеніммен 
қолдана алады. Нәтижесінде халықтың құқықтық санасы көтеріліп, заңды қабылдаған 

парламенттің беделі артып, құқықтық мемлекеттің бет бейнесі айқындала бастайды. 
Құқықтың мәні артады. Құқық – мемлекетте қалыптасқан құқықтық рәсімдер жүйесі, 
жиынтығы. Құқық қоғамдық қатынастардың ең күрделілерін реттеу арқылы қоғамның 
дамуына тікелей әсер етеді. Құқықтық мемлекетте қоғамдық қатынастарды реттеуде заңдар 
бірінші орында тұрады. Басқаша айтқанда, қоғамдық қатынастар заңдармен реттеледі. 
Сондықтан Парламент көптеген заңдар қабылдайды. Құқықтық мемлекеттің ең басты тірегі – 
сол мемлекеттегі жеке адамның заңды мүддесін қамтамасыз ету, оның құқықтары мен 
бостандықтарын қорғау. Жеке адамның игілігі үшін барлық қоғамдық механизм – 
экономикадан бастап идеологияға дейін қызмет атқаруы керек. Жеке адамның еркін дамуы – 
халықтың еркін дамуының басты шарты болып табылады. Демек, құқықтық мемлекетті құру 
дегеніміз – қоғам мүшелерінің барлығының тұрмыс жағдайын жоғары деңгейге көтеруді 
білдіреді. Мемлекет органдарының қызметі мейілінше ашық жүргізіліп, азаматтарға қажетті 
мәліметтер қолжетімді болуы керек. Азаматтар қандай да болмасын өз құқығын сот арқылы 
қорғауға мүмкіндік алуы керек. Ал, мемлекет өз қызметі үшін азаматтардың алдында жауап 
беруі қажет. Азаматтар заңдарды мүлтіксіз сақтап, өз міндеттерін саналы түрде орындаулары 
қажет. Кез келген заңның адам құқығы мен мүддесін қорғау қағидатына басымдық беретінін 
ескерсек, «заң үстемдігі» мағнасымен салыстырғанда «құқықтың үстемдігі» ұғымы маңызды 
орынға шығып келетінін көреміз. Құқықтың үстемдігі – халықтың құқықтық санасы және 
құқықтық мәдениетінің деңгейімен өлшенеді. Халқының құқықтық санасы мен құқықтық 
мәдениетінің деңгейі озық елдің дамыған мемлекеттердің алдыңғы қатарынан көрініп, 
дамушы елдерге үлгі болары өмір шындығы. Осындай елде өмір сүретін халықтың құқықтық 
санасының ықпалымен өмірге келген заңдар арқылы қоғамдық қатынастардың дұрыс 
реттелуінің нәтижесі, елдің әлеуметтік деңгейінің де жақсара түсуі, ғылымының дамуы, 
қылмыстың, әсіресе сыбайлас жемқорлықтың тынысы тарылуы өздігінен нәтиже бере 
бастайды, өскелең ұрпақтың патриоттық сезіммен тәрбиеленуі қалыптасады. 

Мәселе. Ал, керісінше саны бар, сапасы жоқ өте көп заң қабылданып, ол халықтың 
көңілінен шықпай жатса, заңдары халықпен санаспай қабылданса, сол мемлекетте өмір 
сүретін халықтың заң шығармашылық билікпен ара қатнастары алшақ болса, құқықтық 
санасы да, құқықтық мәдениеті де төмен болып, нәтижесінде қабылданған заңдар халыққа 
қызмет етпесе, халық ол заңның игілігін көре алмаса, қоғамда билікке деген сенімсіздік орын 
алып, билік пен халық арасы алшақтай түсері сөзсіз. Мұндай мемлекетте халықтың 
әлеуметтік деңгейі төмендеп, қылмыс саны өсіп, сыбайлас жемқорлық қанатын кеңге жайып, 
ғылымы өркениет дамуына ілесе алмай, экономикалық дағдарысты бастан кешуіне тура 
келеді. Құқықтық санасы дұрыс қалыптасып дамымаса, өскелең ұрпақ патриоттық сезіммен 
тәрбиеленбесе, қабылданған заңдар халықтың пікірімен санаспаса, ол мемлекетте заң 
шығарушы билікке деген сенімсіздік жоғарлап, мемлекеттің беделі құлдырай бастайды. 
Нәтижесінде мемлекеттік билік тармақтарының халыққа деген бақылауы күшейіп, халықтың 
мемлекеттік билік тармақтарына деген сенімі төмендеп, керісінше билікке деген реніші 
іштей ұлғайып, бірте-бірте ашық қайшылыққа, сосон қарсылыққа алып келуі орын алады. 
Әдетте, ондай мемлекетте қоғамдық қатынас шиеленістерінің күрделенуіне байланысты, 
асығыс әрі халық талқылауынан өтпеген сапасыз заңдар көптеп қабылданатыны заңдылық. 
Бұндай мемлекетте қаншама заң қабылданып, заң үстемдігі байқалғанымен, қоғамдағы 
құқықтық сананың ол заңдармен үйлеспеуі, яғни заңдар халыққа қызмет ете алмауы, халық 
қисынсыз қабылданған заңдардың игілігін сезіне алмауы айқын көрініс береді. Ол 
мемлекетте заң құрметтелмесе, ол заңдарды қабылдаған заңшығарушы биліктің беделі де 
төмендей түсері сөзсіз. Халыққа қызмет ете алмаған, қоғамдық қатынастарды дұрыс реттей 
алмаған заңдар жиі-жиі өзгертулер мен толықтыруларға ұшырап, құндылығынан айырыла 
бастайды. Заңдардың тым көп қабылдануы әрі оларға қисынсыз енгізіле беретін өзгертулер 
мен толықтырулардың негізсіздігіне байланысты нормалық қайшылықтар орын алып, жеке 
адамның заңды мүддесін қамтамасыз ету, құқықтары мен бостандықтарын қорғауда көңілден 
шықпай жататын кездер де жоқ емес. Нәтижесінде адам мен азаматтардың конституциялық 
құқықтары мен бостандықтары бұзылуы жиі орын алады. Қоғамда заң шығару билігіне, 

атқарушы билікке, сот билігіне сенімдері төмендеген халықтың жекелеген мәселелерін 
заңсыз жолмен шешудің басқа жолдарын іздеуі, сыбайлас жемқорлықты мойындауы, отанға 
деген патриоттық қасиеттерінің әлсіреуі мемлекеттің конституциялық дамуына кедергі 
келтірері анық. Мұндай жағдайдың салдары Парламентте көп партиялылықты ығыстырып, 
халықты бір партиялылық үстемдікке  бағынуға алып келеді деген сөз. Мұның басты себебі, 
біріншіден халықтың демократиялық белсендігінің әлсіреуі болса, екіншіден құқық үстемдігі 
емес, заң үстемдігінің дәурен сүруі. Яғни, белгілі бір заң өмірге келу үшін оны әзірлеуде, 
қабылдауда халықтың хабарсыз болуы, заң жобасы дайындалғанда белгілі бір жекелеген 
мүдделердің мақсатын көздеуі, сол заңның талқылау сүзгісінен өтпей, асығыс әрі қысқа 
мерзімдерде қисынсыз даярланып, тез қабылданып кетуі, құқық үстемдігін тасада қалтыруды 
дәстүрге айналдырып, реформалар енгізуде науқаншылдыққа жол берулер, заң жобаларын 
жасауда оны қабылдауда  сыбайластық пен субъективтілік таңдаулардың дәурен сүруі 
демократияны тұншықтыра түсетн заңды құбылыс. 

Сондықтан, биліктің заң шығарушы тармағы қандай да бір заң қабылдауда міндетті 
түрде халықты тыңдаса, халықтың мүддесін негізге алса, әрине халыққа қызмет ететін 
заңдарды өмірге әкелетіні шындық. Олай болса, Қазақстанда заң шығару билігінің 
қалыптасуы мен даму жағдайына талдау жасай отырып, еліміздің конституциялық даму 
процесіндегі билік тармақтарындағы орны мен маңызына тоқталып көрейік. 

Талдау. Егемен Қазақстанның қалыптасуының саяси тарихында 1990 жылы наурыз 
айында он екінші сайланған Жоғарғы Советтің рөлі ерекше болғанын айтпай кету мүмкін 
емес. Әміршіл-әкімшіл жүйенің ықпалы сақталып отырған жағдайда, алғаш рет жоғары 
өкілді орган шынайы демократиялық қағидат негізінде сайланды. 360 депутаттық мандат 
үшін сайлау алдындағы бәсекеге 2000-нан астам адам үміткер ретінде қатысқан екен. 270 
аумақтық окургтердің басым көпшілігінде сайлау баламалы негізде өткізілген. Тұңғыш рет 
90 депутатты қоғамдық ұйымдар сайлаған.  

Он екінші сайланған Жоғарғы Совет өз жұмысында кәсіби парламенттің элементтері 
белсенді түрде пайдаланылған заң шығармашылығы органы болды. Жоғарғы Советтің осы 
кезде табысты жұмыс істеуінің басты шарты – оның жұмысына 24 қоғамдық ұйымнан 
сайланған депутаттардың қатысуы еді. Он екінші сайланған Жоғарғы Совет Қазақстан 
тәуелсіздігінің, елде парламентаризмнің қалыптасуының негізін қалаған бірқатар саяси-
құқықтық құжаттарды қабылдауымен ерекше рөл атқарды. Он екінші сайланған Жоғарғы 
Совет жұмыс атқарған кезеңінде 1990-шы жылдары жүргізілген реформаны заңдық тұрғыдан 
қамтамасыз еткен бірқатар аса маңызды құқықтық актілер қабылдағанын атауға болады. 
Олар: 24 сәуір 1990 жылғы «Қазақ ССР Президенті қызметін тағайындау және Қазақ ССР 
Конституциясына (Негізгі Заңына) өзгертулер мен толықтырулар енгізу туралы» Қазақ ССР 
Заңы;  25 қазан 1990 жылғы «Қазақ ССР-нің мемлекеттік Егемендігі туралы» Декларациясы; 
16 желтоқсан 1991 жылғы «Қазақстан Республикасының мемлекеттік тәуелсіздігі туралы» 
Қазақстан Республикасының Конституциялық заңы; 1978 жылғы 20 сәуірдегі Қазақ ССР 
Конституциясына (1990-1993 жылдар аралығындағы) енгізілген өзгерістерді атауымызға 
болады[1, 15-17]. 

Міне, Жоғары Кеңес жұмыс істеген уақытта қабылдаған жаңа заңнамалық актілер мен 
Қазақ ССР Конституциясына енгізілген өзгерістер 1993 жылғы жаңа Конституцияның 
жобасын әзірлеу процесіне тікелей ықпалы болды. Нәтижесінде Жоғарғы Кеңес  1993 жылғы 
28 қаңтарда кеңестік кезеңнен кейінгі Қазақстанның Конституциясын қабылдады. 1993 
жылғы Конституцияда мемлекеттік билік органдары жүйесінде Жоғарғы Кеңес ең бірінші 
орында тұрды. Конституцияның 62-ші бабына сәйкес, «Жоғарғы Кеңес Қазақстан 
Республикасының жалғыз заң шығарушы және өкілді органы болып табылады» десе, 67-
бабына сәйкес, «Жоғарғы Кеңестің депутаттары Республика халқының өкілі болып 
табылады» деп тұжырымдалған. 64-бапта Қазақстан Республикасының Жоғарғы Кеңесінің 
негізгі өкілеттіктері айқындалған[2].  1993 жылғы Казақстан Республикасының 
Конституциясы Жоғарғы Кеңеске ең жоғары өкілеттік бергенімен, мемлекеттік билік 
тармақтары арасында қарама-қайшылықтар да көптеп байқала бастады. Бұл турасында 

академик С.Сартаев өзінің «Три высоты Президента» атты еңбегінде «Тәуелсіз, 
демократиялық Қазақстан Республикасының алғашқы Конституциясының айтарлықтай 
кемшіліктерін атап көрсетеді: біз бірыңғай мемлекеттік билікті заң шығарушы, атқарушы 
және сот билігіне бөлуді нақты айқындаған жоқпыз және біздің президентіміздің өкілдігін, 
оның құқықтарын нақты айқындаған жоқпыз» дегенді айтады[3]. 

Билікті бөлу принциптеріне қатысты академик С.З. Зимановтың пікіріне назар 
аударсақ, «1993 жылғы Қазақстан Республикасының Конституциясына сәйкес Жоғарғы 
Кеңес Республиканың жалғыз заң шығарушы және жоғарғы өкілді органы болып табылады. 
Жоғарғы Кеңеске мол өкілеттіктер берілді, мұның өзі мемлекеттік билікті бөлу принципін 
жоққа шығарумен бірдей еді.»[4]. 

Мемлекеттік билікті бөлу принципін жүзеге асырудың өзекті мәселелерін академик 
С.С.Сартаев былайша түсіндіреді: «экономикалық дағдарыс барған сайын өршіп келе жатты. 
Одан шығу үшін Үкімет Парламенттің қарауына өзінің дағдарысқа қарсы бағдарламасын 
енгізеді. Сол уақыттағы оқиғаларға жасалған талдау билік тармақтары өзара сындарлы 
байланысты жүзеге асыра алмады деп қорытынды жасауға мүмкіндік береді. Үкімет 
әзірлеген дағдарысқа қарсы бағдарламаның тиімсіздігі айдан анық еді. Бұл Жоғарғы Кеңес 
тарапынан Үкіметтің жұмысын тағы да, бұрынғыдан қатаңырақ сынға алуға әкеп соқты, іс 
жүзінде бұл Үкімет пен Жоғарғы Кеңестің бұдан әрі бірлесе жұмыс істей алмайтынын 
білдіретін еді[5]. 

Бұның басты себебі, 1993 жылғы Қазақстан Республикасының Конституциясының 88-
бабының 1-бөлігінде Министрлер Кабинетінің мүшелері Қазақстан Республикасының 
заңдарының орындалуы мәселелері бойынша Жоғарғы Кеңестің алдында жауапты екендігі 
бекітілген болатын. Бірақ та, Конституцияның 85-бабында үкімет мемлекет басшысының 
алдында саяси жауаптылықта болады деп нақты жазылған: «Министрлер Кабинеті Қазақстан 
Президентінің алдында жауапты. Министрлер Кабинеті жаңадан сайланған Президенттің 
алданда өз өкілеттіктерін босатады». Конституцияның 78-бабының 3-бөлігіне сәйкес, 
үкіметтің барлық мүшелерін тағайындау құқығы Президентке тиесілі болды. 
Конституцияның 66-бабының 10-бөлігіне сәйкес, Жоғарғы Кеңес Президенттің 
тағайындауларына келісім ғана беретін еді. Үкіметтің қызметіне Президент басшылықты 
жүзеге асырды, құрамын айқындайтын, министрліктер мен өзге де ведомстволарды құратын 
және тарататын, Конституцияның 78-бабының 3-бөлігіне сәйкес үкіметтің және оған кіретін 
жекелеген ведомстволардың актілерінің қолданысын жою құқығы болды. Конституцияның 
75-бабының нормалары Президенттің мемлекет басшысы болып қана қоймай, ол атқарушы 
биліктің бірыңғай жүйесін басқаратындығын да көрсетті. 1993 жылы 30 қарашада он екінші 
сайланған Жоғарғы Кеңестің өзін-өзі тарату туралы шешім қабылдады. Он екінші сайланған 
Жоғарғы Кеңестің 1993 жылғы 9-12 желтоқсанда өткен отырысында Президентке және 
жергілікті әкімшіліктер басшыларына қосымша өкілеттіктер беру туралы заңдар қабылдады. 
Қабылданған заңға сәйкес, Президентке заң күші бар актілер шығаруға, сол сияқты 
Қазақстан Республикасының Конституциясында көзделген басқа да өкілеттіктерді жүзеге 
асыруға өкілеттіктер берілді. 1993 жылғы  13 желтоқсанда он екінші сайланған Жоғарғы 
Кеңес өзін-өзі таратты деп жария етіліп, 1994 жылғы 7 наурызға сайлау тағайындалды[6]. 

1994 жылғы наурызда он үшінші сайланған Қазақстан Республикасының Жоғарғы 
Кеңесінің сайлауы болды. 1994 жылдың сәуір айынан 1995 жылдың наурызына дейін жұмыс 
істеген он үшінші сайланған Жоғарғы Кеңес Қазақстанның жаңа кәсіби Парламентаризмінің 
негізін қалауға үлкен қадамдар жасады. Осы кезде көптеген саясаткерлер мен құқықтанушы 
ғалымдар заң шығару органына және оны құруға принципті жаңа көзқарас туралы, біртұтас 
Қазақстан мемлекетінде қос палаталы парламент құруға болатындығы және оның құрылымы 
мемлекеттік жайғастыру нысанынан туындауы міндетті шарт емес деген заңды мәселелер 
көтеріліп жатты. Бұған байланысты академик Ғ.С. Сапарғалиев заң шығару қызметінің 
барынша жемісті жұмыс істеуін қамтамасыз етуге талпыну, соны қалаудан туындаған 
субъективті фактормен айқындалады[7]. 

1995 жылғы 30 тамызда Қазақстанда референдум өткізіліп, тәуелсіз Қазақстанның 
Жаңа Конституциясы қабылданды. Жоғарыда аталған құқықтанушы ғалымдардың қос 
палаталы парламент құру турасындағы идеялары 1995 жылғы Қазақстан Республикасының 
Конституциясының қабылдануымен жүзеге асып, алғаш рет Қазақстан Республикасының 
Конституциясында қос палаталы Парламентті бекітті[8]. 

Қос палаталы жүйе бойынша Тұрақты негізде жұмыс жасайтын қазақстандық 
параламентаризмнің ірге тасы қаланды, соның негізінде еліміздің Конституциясының 
талаптарына жауап беретін жаңа құқықтық жүйесі құрылды. Құрылған қос палаталы 
Парламент елдегі демократиялық бастаулардың нығаюына ықпал етіп, Қазақстан 
Республикасында тежемелік тепе-теңдік жүйесінің кепілі ретінде парламентаризмнің берік 
құқықтық негізін қалады. 1995 жылғы Қазақстан Республикасының Жаңа Конституциясында 
Парламент Республиканың заң шығару қызметін жүзеге асыратын ең жоғарғы өкілді органы 
болып табылатыны бекітілген. Парламент тұрақты негізде жұмыс істейтін екі палатадан: 
Сенаттан және Мәжілістен тұрады. Ал, 1995жылғы Конституция бойынша Қазақстан 
Республикасында басқарудың президенттік нысанын құру туралы конституциялық тұжырым 
бекітілді. Нәтижесінде Президент мемлекеттік биліктің барлық тармақтарының келісілген 
жұмысын және олардың халық алдындағы жауапкершілігін қамтамасыз етуге мүмкіндік 
беретін конституциялық төрешінің өкілеттіктері берілді. 1995 жылғы Жаңа Конституция 
1993 жылғы Конституцияға қарағанда биліктерді бөлудің және ықтимал саяси 
дағдарыстарды шешудің өзіндік қисынды тетіктерін орнықтырды.  1995 жылғы Конституция 
жаңа парламенттік институттар мен нысандар қалыптастыру үшін маңызды конституциялық-
құқықтық алғышарттар жасап, қазақстандық парламентаризмді дамытудағы принципті жаңа 
белестерді бағындырды. Міне, осылайша бүгінгі таңдағы тұрақты негізде жұмыс жасап 
тұрған қазақстандық парламентаризмнің ірге тасы осы кезеңдерде берік қалана бастады. 
Қазақстанда Парламенттің қалыптасып, дамуына қатысты белгілі құқықтанушы, заң 
ғылымдарының докторы, профессор Амандықова С.К. былайша тұжырым жасайды: «Қазақ 
жерінде парламентаризмнің негізгі идеялары ғана Кеңес одағы ыдырағаннан және Қазақстан 
Республикасының тәуелсіздігі мен егемендігі кейін көтеріліп қалыптасты»[9, 84]. Қазіргі 
жағдайда Қазақстан Республикасының Парламенті және оның депутаттарының мәртебесі 
туралы Қазақстан Республикасының 1995 жылғы 16 қазандағы №2529 Конституциялық заңы 
Қазақстан Республикасының Конституциясына сәйкес Қазақстан Республикасының 
Парламентін ұйымдастыруды және оның қызметін, оның депутаттарының құқықтық 
жағдайларын реттейді. Парламент Республиканың бүкіл аумағында міндетті күші бар 
Қазақстан Республикасының заңдары, соның ішінде Конституциялық заңдар, Парламенттің 
қаулылары түріндегі заң актілерін қабылдайды. Сенат пен Мәжіліс өз құзыретіндегі 
мәселелер бойынша қаулыларды қабылдайды [10]. 

Нәтиже. Қорытындылай келгенде, 1995 жылғы Конституция Қазақстанда 
парламентаризмді одан әрі дамытып, мемлекеттің конституциялық дамуында маңызын 
арттыра түсті. Конституция Парламентті заң шығарушы билік органы ретінде сипаттайды. 
Парламенттік институтты заң шығарушы билікпен қамтамасыз етуде, заңның үстемдігін 
заңдылықты қамтамасыз етудің негізі ретінде халықтың егемендік қағидаты жүзеге 
асырылады. Себебі, Парламент халықтың өмірін заңнамалық түрде реттейді, және құқық 
үстемдігін мойындата отырып құқықтық мемлекеттің қалыптасуына зор ықпал етеді. 
Парламенттің заң шығару функцияларын атқарушы биліктің мойындауы Қазақстан 
Республикасының барлық заңдарын Парламенттің қарауы және оны парламенттің бекітуі 
тиіс екенін көрсетеді. Парламент заң шығарушы орган ретінде атқарушы билікке бақылау 
қызметтерін жүзеге асырады.          

Жасыратыны жоқ сыбайлас жемқорлықпен күрес бүгінде елімізде мемлекеттік 

маңызы бар түйткілді мәселеге айналды, себебі бұндай әрекеттің мемлекеттік қызметкерлер 
тарапынан көрініс табуы мемлекеттің дамуына кедергі келтіріп қана қоймай, қоғамда 
өкіметке, билікке деген сенімсіздік тудырады. Өкінішке орай, жең ұшынан жалғасын 
табатын, көз қысты-бармақ басты әдет әлі де болса қалмай келеді. Бұл дерт еліміздің 
дамуына, экономикалық – құқықтық өсуіне өрескел кедергі келтіретіні даусыз. 
Қазақстандағы сыбайлас жемқорлыққа қарсы құқықбұзушылықтың алдын алу, еліміздегі 
сыбайлас жемқорлықты жоюдың амал – тәсілдері зерттеу тақырыбының өзектілігін 
негіздейді.       

Негізінен сыбайлас жемқорлықтың кең ауқымды өршуін көптеген ғалымдар: Долгова 
А.И. , Игошев К.Е., Кузнецова Н.Ф., Лебедев С.Я., Ағыбаев А.Н., Құбайбергенов М.Б., 
Вагапов Р. т.б. рухани-адамгершілік құндылықтардың бағасыздануы нәтижесінде бой көтере 
бастағанын алға тартады. Соған байланысты авторлар кейбір мемлекеттік қызметкерлердің 
құқық бұзушылық, сыбайлас жемқорлықпен  айналысуының негізгі себептерін  атап 
көрсеткен, ал сыбайлас жемқорлықтың қылмыстық әрекет ретінде әлеуметтік-экономикалық 
жағынан ғана емес, сонымен қатар мемлекетің  абыройы, мәртебесі  үшін,  өскелең ұрпаққа 
тигізер теріс ықпалымен де өте қауіпті.  

Сыбайлас жемқорлыққа қылмыстық әрекет ретінде криминалист ғалымдар 
төмендегідей бірнеше анықтамалар берген. Мысалы, Кузнецова Н.Ф.: «Сыбайлас жемқорлық 
– әлеуметтік көлеңкелі құбылыс деп көрсетіп, оның бір тұлғаны екінші бір тұлғаның сатып 
алуы» [7]. Профессор Долгова А.И. осы пікірді қолдай отырып, «сыбайлас жемқорлық 
мемлекеттік немесе басқада әлеуметтік статусы бар қызметкерлердің жеке басының пайдасы 
үшін ресми қызметтік мүмкіндіктері мен беделдерін  сату немесе сол үшін сатылу», – деп 
көрсеткен [8]. Лебедев С.Я. коррупцияны шенеуніктердің өз қызмет бабын жеке пайдасы 
үшін қолдануға негізделген басқару аппаратының іріп–шіруі деген түсінік береді [9]. Осы 

